

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 23-Ի ԹԻՎ 1177-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. ՀՀ կրթության, գիտության, մշակույթի և սպորտի նախարարություն

	20.12.2023թ.

	
	N 01/17/36497-2023

	Դիտողություններ և առաջարկություններ չկան:
	Ընդունվել է ի գիտություն:

	2. ՀՀ տարածքային կառավարման և ենթակառուցվածքների նախարարություն
	22.12.2023թ.

	
	 N ԳՍ/15.3/39551-2023

	Դիտողություններ և առաջարկություններ չկան:
	Ընդունվել է ի գիտություն:

	3. ՀՀ պետական եկամուտների կոմիտե 
	26.12.2023թ.

	
	 N 01/3-3/77935-2023

	Հաշվի առնելով այն հանգամանքը, որ «Դիլիջանի միջազգային դպրոց» ծրագիրը, այդ ծրագիրն իրականացնող կազմակերպությունների ցանկը և նրանց կողմից իրականացվող գործարքների ու գործառնությունների ծրագիրը հաստատելու մասին» ՀՀ կառավարության 23․10.2013թ․ N1177-Ն որոշան 2-րդ հավելվածով սահմանված՝ «Դիլիջանի միջազգային դպրոց» ծրագիրն իրականացնող կազմակերպություններից «Դիլիջան Ինտերնեյշնլ Սքուլ օֆ Արմենիա» հիմնադրամը (ՀՎՀՀ` 00108599) վերանվանվել է «Դիլիջանի միջազգային դպրոց, Հայաստան» հիմնադրամի, առաջարկվում է համապատասխան փոփոխություն կատարել նշված հավելվածում։
	Չի ընդունվել:
 Նախագծի մշակման փուլում ՀՀ ֆինանսների նախարարության կողմից ի գիտություն է ընդունվել, որ «Դիլիջանի միջազգային դպրոց» ծրագիրն իրականացնող կազմակերպությունների ցանկում ընդգրկված՝ «Դիլիջան Ինտերնեյշնլ Սքուլ օֆ Արմենիա» հիմնադրամը վերանվանվել է «Դիլիջանի միջազգային դպրոց, Հայաստան» հիմնադրամի: Այդ կապակցությամբ, անհրաժեշտ է հաշվի առնել, որ տնտեսավարող սուբյեկտի փոփոխություն տեղի չի ունեցել, ընդ որում տեղի չի ունենցել նաև տնտեսավարող սուբյեկտի ՀՎՀՀ փոփոխություն: 
Հաշվի առնելով վերոգրյալը՝ գտնում ենք, որ ՀՀ կառավարության 23․10.2013թ․ N1177-Ն որոշան 2-րդ հավելվածով հաստատված՝ «Դիլիջանի միջազգային դպրոց» ծրագիրն իրականացնող կազմակերպությունների ցանկում փոփոխություն կատարելու անհրաժեշտությունը բացակայում է:

	4. ՀՀ էկոնոմիկայի նախարարություն
	22.01.2024թ.

	
	 N 01/24491-2023

	Նախագծի վերաբերյալ սկզբունքային առաջարկություններ և դիտողություններ չկան։
Միաժամանակ, նշվում է, որ նախագծի վերաբերյալ առկա են որոշակի հարցեր, որոնք ունեն պարզաբանման կարիք։ Մասնավորապես անհրաժեշտ է պարզաբանել, թե ինչու է նշյալ նախագիծը շրջանառվում Ֆինանսների նախարարության կողմից։ Բացի այդ, ներկայացված չէ, թե որ մարմնի կողմից է իրականացվելու վերահսկողություն նշյալ ծրագրի նկատմամբ։
Միաժամանակ, ըստ հիմնավորման, նշյալ նախագծի ընդունումը լրացուցիչ ֆինանսական միջոցների անհրաժեշտություն չի պահանջում, իսկ դրա ընդունմամբ պայմանավորված՝ պետական բյուջեի եկամուտների էական նվազեցում կամ ծախսերի ավելացում տեղի չի ունենա, մինչդեռ հարկ է նկատել, որ հարկային արտոնությունների տրամադրումը ինքնին ենթադրում է որոշակի ազդեցություն պետական բյուջեի վրա։
	Ընդունվել է ի գիտություն:
Ինչ վերաբերում է գրությամբ նշված պարզաբանման ենթակա հարցերին, ապա այդ կապակցությամբ հայտնում ենք, որ «Դիլիջանի միջազգային դպրոց» ծրագրի շրջանակներում հարկային արտոնություններ տրամադրելու մասին» ՀՀ օրենքի 3-րդ հոդվածի համաձայն՝ նույն օրենքով սահմանված հարկային արտոնությունների շրջանակը, ըստ յուրաքանչյուր կազմակերպության, հաստատում է Հայաստանի Հանրապետության կառավարությունը` կազմակերպությունների կողմից նախապես Հայաստանի Հանրապետության կառավարության հաստատմանը ներկայացվող՝ գործարքների ու գործառնությունների ծրագրերի հիման վրա: Վերոգրյալը հաշվի առնելով՝ ծրագիրն իրականացնող կազմակերպություններն իրենց կողմից իրականացվելիք գործարքների ու գործառնությունների ծրագրերը ներկայացնում են ՀՀ կառավարություն, այնուհետև ՀՀ կառավարության կողմից ներկայացվում է ՀՀ ֆինանսների նախարարություն՝ այդ ծրագրերի հաստատման նպատակով համապատասխան իրավական ակտի մշակման և ՀՀ կառավարության քննարկմանը ներկայացնելու նպատակով: Ինչ վերաբերում է ծրագրերով սահմանվող գործարքների ու գործառնությունների գծով տրամադրվող հարկային արտոնությունների նկատմամբ վերահսկողության իրականացմանը, ապա այդ կապակցությամբ հայտնում ենք, որ արտոնություններից օգտվելու կարգը սահմանված է ՀՀ կառավարության 2013 թվականի հոկտեմբերի 23-ի թիվ 1178-Ն որոշմամբ, իսկ, ինչպես հայտնի է, հարկային մարմնի կողմից վերահսկվող եկամուտների ապահովման գործառույթը վերապահված է ՀՀ պետական եկամուտների կոմիտեին:
[bookmark: _GoBack]Ինչ վերաբերում է նախագծի հիմնավորմամբ սահմանված այն դրույթին, ըստ որի նշյալ նախագծի ընդունումը լրացուցիչ ֆինանսական միջոցների անհրաժեշտություն չի պահանջում, իսկ դրա ընդունմամբ պայմանավորված՝ պետական բյուջեի եկամուտների էական նվազեցում կամ ծախսերի ավելացում տեղի չի ունենա, ապա այդ կապակցությամբ հայտնում ենք, որ խնդրո առարկա դեպքում, ինչպես նաև մյուս բոլոր դեպքերում, նկատի ունենք այն հանգամանքը, որ նախագծի ընդունումը չի հանգեցնի պետական բյուջեի փաստացի հավաքագրվող եկամուտների նվազման: 

	4. ՀՀ արդարադատության նախարարություն
	24.01.2024թ.

	
	 N /27.3/2789-2024

	Դիտողություններ և առաջարկություններ չկան:
	Ընդունվել է ի գիտություն:



